
						維基文庫，自由的圖書館

					

					


					
					
					此页尚未校对




　　〈之囚懽呼而出轉相告語是歲犯法者减半〉

　曾鞏〈建昌南豊人仁宗時知齊州曲坦周氏久惡難治鞏取寘於法章丘民聚黨爲盗鞏多方〉

　　〈議捕盗多自首自是外户不閉河北發民濬河齊當給夫二百鞏括其隱漏人取其一又作橋〉

　　〈梁徙傳舍民皆以爲利及代州人絶橋閉門留之至夜乘間乃得去〉

　蘇轍〈眉州眉山人王安石時以諫靑苗法出掌齊州書記沉靜簡潔以文章名於時〉

　晁補之〈知齊州力於爲政有羣盗晝掠塗巷補之黙得其姓名一日宴客召賊曹授以方畧〉

　　〈酒行未竟悉擒來一府爲撤警〉

　李嘗〈南昌南康人神宗時知齊州齊多盗論報無虚日嘗得刧盗刺爲兵使在麾下盡知囊括〉

　　〈處悉發屋破柱拔其根株半歲間誅七百人法無所匿〉

　王吉甫〈同州人神宗時知齊州一於用法而廉介不回吏民畏服〉

　張叔夜〈欽宗時知濟南府山東羣盗猝至叔夜以計緩之乃取舊赦賊文俾郵卒傳至羣盗〉

　　〈聞果稍懈狐疑相持至暮不决叔夜發卒五千　其惰擊之盗奔潰以功進龍圖閣直學士〉

金楊伯淵〈眞定藁城人海陵時知泰安軍百姓刻石頌德遷山東東路轉運使正隆末盗起州〉

　　〈郡皆罹害獨濟南賴以保全〉

元趙炳〈世祖時濟南路總管時妖民作亂炳止罪首惡餘黨解散歲㐫賑民而後以聞〉

　胡祗遹〈磁州武安人至元間山東東西道提刑按察使所至抑豪右扶孤弱敦教化勵士節〉

　　〈民有父子兄弟相訟者必𢢽切諭以天倫之重不獲已乃繩以法終贈禮部尚書謚文靖〉

　趙孟頫〈字子昂至元間同知濟南路總管府事時總管闕孟頫獨知认事官事淸簡有元掀〉

